
Talbiet

— tannulla l-avviż ta’ tibdil Nru 3 tal-kap tal-unità PMO.4 tal-Kummissjoni Ewropea, li jinkludi l-indikazzjoni tal-ammonti 
l-ġodda tal-pensjoni tas-superstiti mogħtija lil-lanjant u tal-pensjonijiet tal-orfni mogħtija lit-tliet uliedu, ikkomunikat lir- 
rikorrent fis-6 ta’ Frar 2015, kif ikkumplementat mill-motivazzjoni tad-deċiżjoni ta’ ċaħda tal-ilment tal-Awtorità tal- 
Ħatra tat-3 ta’ Awwissu 2015.

— tikkundanna lill-Kummissjoni għall-ispejjeż.

Rikors ippreżentat fis-26 ta’ Novembru 2015 – ZZ vs BEI

(Kawża F-145/15)

(2016/C 111/54)

Lingwa tal-kawża: l-Isvediż

Partijiet

Rikorrent: ZZ (rappreżentant: E. Nordh, avukat)

Konvenut: Il-Bank Ewropew tal-Investiment (BEI)

Suġġett u deskrizzjoni tat-tilwima

L-annullament tar-rapport ta’ evalwazzjoni tar-rikorrent għas-sena 2014, kif ukoll it-talba għall-kumpens għad-danni 
morali allegatament imġarrba.

Talbiet tar-rikorrent

— tannulla d-deċiżjoni tal-konvenut dwar il-marka tar-rikorrent għas-sena 2014, sa fejn tinkludi d-deċiżjoni dwar ż-żieda 
fir-remunerazzjoni, il-ħlas ta’ primjum u l-promozzjoni fil-kuntest ta’ din il-marka, kif ukoll ir-rapport ta’ evalwazzjoni 
għas-sena 2014 li kien jiġi warajha, li jinkludi kemm il-parti dwar is-servizzi tar-rikorrent fl-2014 kif ukoll dik li 
tirrigwarda l-għanijiet li huma stabbiliti fil-konfronti tiegħu għas-sena 2015;

— tikkundanna lill-konvenut sabiex iħallas lir-rikorrent l-ammont ta’ EUR 150 000, flimkien mal-interessi, bħala kumpens 
għad-danni morali;

— tikkundanna lill-konvenut għall-ispejjeż.

Rikors ippreżentat fit-28 ta’ Diċembru 2015 – ZZ et vs SEAE

(Kawża F-153/15)

(2016/C 111/55)

Lingwa tal-kawża: il-Franċiż

Partijiet

Rikorrenti: ZZ et (rappreżentanti: N. de Montigny u J.-N. Louis, avukati)

Konvenut: Is-Servizz Ewropew għall-Azzjoni Esterna (SEAE)

Suġġett u deskrizzjoni tat-tilwima

L-annullament tad-deċiżjoni tas-SEAE, ippreżentata fir-rendikonti ta’ remunerazzjoni tar-rikorrenti, sa fejn din 
tikkostitwixxi l-ewwel applikazzjoni tat-tnaqqis ta’ 25 % sa 20 % tal-allowance tal-kundizzjonijiet tal-ħajja skont deċiżjoni 
tad-direttur ġenerali amministrativ.

Talbiet

— tiddikjara d-deċiżjoni tad-direttur ġenerali amministrativ tas-SEAE tat-23 ta’ Frar 2015 inapplikabbli għar-rikorrenti;

— konsegwentement, tannulla r-rendikont ta’ remunerazzjoni tagħhom ta’ Marzu 2015, u dak stabbiliti sussegwentement 
sa fejn dawn japplikaw ICV ta’ 20 %;

— tikkundanna lis-SEAE għall-ispejjeż.

Rikors ippreżentat fis-6 ta’ Jannar 2016 – ZZ vs Il-Parlament

(Kawża F-1/16)

(2016/C 111/56)

Lingwa tal-kawża: il-Franċiż

Partijiet

Rikorrent: ZZ (rappreżentanti: S. Orlandi u T. Martin, avukati)

Konvenut: Il-Parlament Ewropew

Suġġett u deskrizzjoni tat-tilwima

Annullament tad-deċiżjoni tal-Parlament Ewropew li isem ir-rikorrent ma jiġix inkluż fil-lista tal-uffiċjali magħżula sabiex 
jipparteċipaw fil-programm ta’ taħriġ tal-eżerċizzju ta’ ċertifikazzjoni 2014.

Talbiet

— jannulla d-deċiżjoni tas-27 ta’ Marzu 2015, tal-Awtorità tal-Ħatra, li isem ir-rikorrent ma jiġix inkluż fil-lista tal-uffiċjali 
magħżula sabiex jipparteċipaw fil-programm ta’ taħriġ tal-eżerċizzju ta’ ċertifikazzjoni 2014;

— jikkundanna lill-Parlament Ewropew għall-ispejjeż.

Digriet tat-Tribunal għas-Servizz Pubbliku tat-18 ta’ Frar 2016 – Sesma Merino vs UASI

(Kawża F-125/13) (1)

(2016/C 111/57)

Lingwa tal-kawża: il-Franċiż

Il-President tal-Ewwel Awla ordna t-tħassir tal-kawża. 

(1) ĠU C 129, 28.04.2014, p. 37

